
                                            OPĆINSKI SUD U VISOKOM 

                                             -Sudiji za prethodno saslušanje- 

                                      

Na osnovu člana 45. stav 2. tačka i) u vezi sa članom 241. stav 1. Zakona o krivičnom postupku 

FBiH (ZKP FBiH), podižem 

 

O P T U Ž N I C U 

Protiv osumnjičenog:  

 

E. H., višestruko osuđivan, 

 

 

Zbog postojanja osnovane sumnje da je:  
 

Dana 10.06.2025. godine u mjestu …, grad V., dok se zajedno sa A. V. iz V. nalazio u ukradenom 

parkiranom putničkom motornom vozilu marke "VW Up", registarskih oznaka…, vlasništvo … 

d.o.o. S., a čija je krađa prijavljena ovlaštenim službenim licima Ministarstva unutrašnjih poslova 

Kantona S., Uprave policije, Policijske stanice C. i Ministarstva unutrašnjih poslova Kantona S., 

Uprave policije, Policijske stanice V., prilikom pokušaja kontrole od strane policijskih službenika 

Policijske stanice V. A. J. i E. S. se oglušio o jasne i glasne naredbe navedenih policijskih 

službenika Policijske stanice V. da pokaže lične dokumente i napusti navedeno putničko motorno 

vozilo stavljajući tom prilikom u pogon navedeno putničko motorno vozilo koje je naglo pokrenuo 

unazad u namjeri da napusti lice mjesta i da se da u bijeg, kojom prilikom je prednjim desnim 

dijelom navedenog putničkog motornog vozila ostvario fizički kontakt-udar sa policijskim 

službenikom Policijske stanice V. A. J. kojeg je navedenim putničkim motornim vozilom 

prignječio uz obližnju drvenu ogradu preko koje je navedeni policijski službenik pao usljed udara 

navedenog putničkog motornog vozilo, nakon čega je nastavio kretanje sa navedenim putničkim 

motorim vozilom unazad kojeg je u jednom momentu naglo okrenuo usljed čega je iz istog ispala 

suvozač A. V. i dalje se dao u bijeg sa navedenim putničkim motornim vozilom iz pravca izletišta 

… prema mjestu …, grad V., nakog čega je organizovana policijska potjera službenim vozilima 

Policijske stanice V. za istim od strane više policijskih patrola Policijske stanice V. koji su jasnim 

zvučnim svjetlosnim i rotacionim znakovima naređivali da se isti zaustavi što je E. H. odbijao, 

nakon čega je nastavio bijeg od policijskih patrola Policijske stanice V. kretajući se sa navedenim 

putničkim motornim vozilom velikom brzinom kroz naseljena mjesta M., D., Š., B., R., M. sve do 

mjesta skretanja za mjesto H. gdje ga policijski službenici Policijske stanice V. H. M. i I. Š. sustižu 

i izlaze iz službenog vozila u namjeri da izvrše ponovnu kontrolu E. H. dajući mu jasne i glasne 

https://cms.pravosudje.ba/case-data/T04%200%20KT%200064233%2025


 

 

2 

naredbe da ugasi vozilo i izađe iz istog što je isti odbio te se naglim startanjem navedenom 

putničkog motornog vozila udaljava sa lica mjesta lokalnim putem u pravcu mjesta M., grad V., 

gdje mu u mjestu M., grad V. iz suprotnog smjera dolazi službeno motorno vozilo Policijske 

stanice V. marke "Mazda" regisarskih oznaka … sa upaljenim rotacionim svjetlima iz kojeg su 

policijski službenici Policijske stanice V. M. S. i A. I. davali jasne znakove da E. H. zaustavi 

navedeno putničko motorno vozilo vozilo što E. H. ponovo odbija te ponovo nastavlja svoju 

kretnju blagim skretanjem navedenim putničkim motornim vozilom prema navedenom službenom 

vozilu Policijske stanice V. prelazeći u suprotnu saobraćajnu traku s kojim se veoma blizu 

mimoilazi i nastavlja svoju kretnju suprotnom saobraćajnom trakom gdje u mjestu M., tačnije na 

raskrsnici tzv. "kod lipe" na lokalnom putu u neposrednoj blizini Osnovne škole "…", prednjim 

desnim dijelom navedenog putničkog motornog vozila ostvaruje fizički kontakt-udar sa prednjim 

desnim dijelom službenog motornog vozila Policijske stanice V. marke "Suzuki" registarskih 

oznaka …, koje se kretalo iz pravca mjesta M. u pravcu mjesta K. desnom saobraćajnom trakom i 

kojim je upravljao policijski službenik Policijske stanice V. A. J., dok se na mjestu suvozača 

nalazio policijski službenik Policijske stanice V. E. S., usljed kojeg udara se putničko motorno 

vozilo marke "VW Up" registarskih oznaka …  od siline udara odbilo u lijevu stranu i ostvarilo 

fizički kontakt sa betonskim stubom ograde kuće M. V., prilikom čega je na putničkom motornom 

vozilu marke "VW Up" registarskih oznaka … nastala totalna materijalna šteta u visini od 5.158,40 

KM kao, na službenom motornom vozilu Policijske stanice V. marke "Suzuki" registarskih oznaka 

… materijalna šteta u neutvrđenoj visini i na betonskom stubu ograde M. V. materijalna šteta u 

visini od 400,00 KM, dok su policijski službenici Policijske stanice V. A. J. i E. S. usljed udara 

navedenog službenog motornog vozila zadobili lake tjelesne povrede i to A. J. istegnuće vrata i 

nagnječenje grudnog koša straga a E. S. nagnječenje desnog ramenog zgloba, nakon čega je E. H. 

stavljen pod kontrolu i lišen slobode od strane policijskih službenika Policijske stanice V., svjestan 

da na opisani način radnji izvršenja upotrebom sile sprečava službene osobe pri obavljanju poslova 

javne sigurnosti, napada službene osobe pri obavljaju poslova javne sigurnosti lako tjelesno 

ozljeđujući ih, oštećuje tuđu stvar i opasnom vožnjom ugrožava javni promet dovodeći u opasnost 

život, tijelo i imovinu drugih lica, što je i htio  

 

Dakle, upotrebom sile spriječio službene osobe pri obavljanju poslova javne sigurnosti, napao 

službene osobe pri vršenju poslova javne sigurnosti, oštetio tuđu stvar i opasnom, neprilagođenom 

i nekontrolisanom vožnjom ugrozio javni promet dovodeći na taj način u opasnost život, tijelo i 

imovinu drugi osoba. 

 

Čime bi radnjama opisanim u činjeničnom opisu optužnice počinio krivično djelo sprečavanje 

službene osobe u vršenju službene radnje iz člana 358. stav 3. u vezi sa stavovima 2. i 1. istog 

člana KZ FBiH u sticaju sa krivičnim djelima napad na službenu osobu u vršenju poslova 

sigurnosti iz člana 359. stav 2. u vezi sa stavom 1. KZ FBiH, oštećenje tuđe stvari iz člana 293. 

stav. 1. KZ FBiH i ugrožavanje javnog prometa opasnom radnjom iz člana 334. stav 1. KZ FBiH 

 

 

 

 


